.საქართველოს მთავრობის
დადგენილება N

2020 წლის ?? მარტი   ქ. თბილისი

„2020 წლის ჯანმრთელობის დაცვის სახელმწიფო პროგრამების დამტკიცების შესახებ“ საქართველოს მთავრობის 2019 წლის 31 დეკემბრის №674 დადგენილებაში ცვლილების შეტანის თაობაზე

მუხლი 1
„ნორმატიული აქტების შესახებ“ საქართველოს ორგანული კანონის მე-20 მუხლის მე-4 პუნქტის შესაბამისად, „2020 წლის ჯანმრთელობის დაცვის სახელმწიფო პროგრამების დამტკიცების შესახებ“ საქართველოს მთავრობის 2019 წლის 31 დეკემბრის №674 დადგენილებაში (www.matsne.gov.ge, 31/12/2019, 470000000.10.003.021688) შეტანილ იქნეს ცვლილება და დადგენილებით დამტკიცებული „2020 წლის ჯანმრთელობის დაცვის სახელმწიფო პროგრამების“ დანართი N20 (ახალი კორონავირუსული დაავადების COVID 19-ის მართვა):
1. მე-3 მუხლის:

ა) „ე“ და „ვ“ ქვეპუნქტები ჩამოყალიბდეს შემდეგი რედაქციით:
 „ე)  2020 წლის 23 მაისიდან „იზოლაციისა და კარანტინის   წესის დამტკიცების შესახებ“ საქართველოს მთავრობის 2020 წლის 23 მაისის №322 დადგენილების დანართ №1-ითა და დანართ №2-ით განსაზღვრული დაწესებულებების, ხოლო 2020 წლის 23 მაისამდე „საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სისტემაში საჯარო სერვისებისა და ადმინისტრაციული საქმისწარმოების განხორციელების განსხვავებული წესების დადგენის შესახებ“ საქართველოს მთავრობის 2020 წლის 23 მარტის №184 დადგენილების  მე-2 მუხლის №1 და №2 დანართებით, ასევე 2020 წლის 18 აპრილამდე „საქართველოში ახალი კორონავირუსით გამოწვეული ინფექციის (COVID-19) შესაძლო შემთხვევების გავრცელების (ეპიდემია, პანდემია, ეპიდემიური აფეთქება) პრევენციისა და საეჭვო და/ან დადასტურებულ შემთხვევებზე რეაგირების მზადყოფნისათვის სამედიცინო დაწესებულებების მობილიზების შესახებ“ საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის 2020 წლის 26 მარტის №01-126/ო და  „საქართველოში ახალი კორონავირუსით (SARS-CoV-2) გამოწვეული ინფექციის (COVID-19) შესაძლო შემთხვევების გავრცელების (ეპიდემია, პანდემია, ეპიდემიური აფეთქება) პრევენციისა და საეჭვო და/ან დადასტურებულ შემთხვევებზე რეაგირების მზადყოფნისათვის, ე. წ. „ცხელების კლინიკებად“ განსაზღვრის შესახებ“ საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის 2020 წლის 30 მარტის №01-136/ო ბრძანებებით განსაზღვრული დაწესებულებების  მობილიზება დადგენილი წესით, სამინისტროს მითითების შესაბამისად;
ვ) ახალი კორონავირუსით (SARS-CoV-2) გამოწვეული ინფექციის (COVID-19)  მართვისთვის საჭირო საშუალებების/მომსახურების შესყიდვას „ახალი კორონავირუსის შესაძლო შემოტანისა და გავრცელების აღკვეთის მიზნით გასატარებელი ღონისძიებების შესახებ“ საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის 2020 წლის 24 იანვრის №01-18/ო ბრძანებით შექმნილი საკოორდინაციო კომისიის (შემდგომში საკოორდინაციო კომისია) გადაწყვეტილების შესაბამისად;“

ბ) „ზ“ ქვეპუნქტის შემდეგ დაემატოს შემდეგი შინაარსის „ზ1“ ქვეპუნქტი:
„ზ1) ახალი კორონავირუსით საეჭვო და/ან დადასტურებულ შემთხვევებზე რეაგირებისა და კონტროლის ღონისძიებებიდან გამომდინარე, ზუგდიდის მუნიციპალიტეტის, სოფელ რუხში მდებარე მრავალპროფილიანი საუნივერსიტეტო კლინიკის აღჭურვა/ფუნქციონირებისათვის განსახორციელებელი ღონისძიებების მიზნით, შპს „ნ. ყიფშიძის სახელობის ცენტრალური საუნივერსიტეტო კლინიკი“-ს სუბსიდიით უზრუნველყოფას  არაუმეტეს 502 900 ლარისა.“


გ) „თ“ ქვეპუნქტი ჩამოყალიბდეს შემდეგი რედაქციით:
„თ) ახალი კორონავირუსით (SARS-CoV-2) გამოწვეული ინფექციის (COVID-19) მართვის ხელშეწყობისთვის საჭირო ინდივიდუალური დაცვის სპეცაღჭურვილობის, სხვადასხვა სამედიცინო სახარჯი მასალის, კარტრიჯების, ტესტსისტემებისა და სამედიცინო დანიშნულების/ ლაბორატორიული აღჭურვილობის შესყიდვას, ასევე, საკოორდინაციო კომისიის გადაწყვეტილების შესაბამისად, ახალი კორონავირუსით (SARS-CoV-2) გამოწვეული ინფექციის (COVID-19) მართვისთვის საჭირო საშუალებების (მ.შ. სწრაფი მარტივი ტესტები) და/ან მომსახურების  შესყიდვას და ლოჯისტიკის უზრუნველყოფას, კერძოდ, ტესტების (მ.შ. ცენტრალიზებულად შესყიდული) შესაბამის დაწესებულებებზე განაწილება/გადაცემას და იდს-ების განაწილება/გადაცემას  საზოგადოებრივი ჯანდაცვის ცენტრებზე;“;

 დ) „კ“ ქვეპუნქტი ჩამოყალიბდეს შემდეგი რედაქციით:
„კ) მსოფლიო ბანკის მიერ დაფინანსებული „COVID-19-ზე რეაგირების საგანგებო ღონისძიებების მართვის (WB)“  განმახორციელებელი ჯგუფის (PIU) ფუნქციონირების უზრუნველყოფა, კერძოდ, სამინისტროს მიერ მომსახურების ხელშეკრულებით დასაქმებული PIU წევრების შრომის ანაზღაურება.“

2. მე-4 მუხლის  „ვ“ და „ზ“ ქვეპუნქტები ჩამოყალიბდეს შემდეგი რედაქციით:
ვ) „ე“ ქვეპუნქტით განსაზღვრულ შემთხვევაში, იმ სამედიცინო დაწესებულებებს, რომელთა მობილიზებული საწოლების  რაოდენობა: 
ვ.ა) ნაკლებია ან ტოლია 80-ის – აუნაზღაურდება თითოეულ საწოლზე დღიურად 100 ლარი;
ვ.ბ) მეტია 80-ზე – აუნაზღაურდება თითოეულ საწოლზე დღიურად 120 ლარი;
ვ.გ) ამავე ქვეპუნქტის „ვ.ა“ და „ვ.ბ“ ქვეპუნქტებით განსაზღვრული თანხა ანაზღაურდება განმახორციელებელთან დადებული ხელშეკრულებით გათვალისწინებული ვადებისა და საწოლების რაოდენობის მიხედვით და მოიცავს სამედიცინო პერსონალის ხელფასებს, კომუნალურ და ასევე საკანცელარიო/სამეურნეო ხარჯებს. ამასთან, აღნიშნული დაწესებულებების მიერ მომსახურების გაწევის (მე-3 მუხლის „გ“ ქვეპუნქტით განსაზღვრული მომსახურება)  შემთხვევაში, ფაქტობრივი ხარჯით წარმოდგენილი უნდა იქნეს მხოლოდ პაციენტის მკურნალობასთან (მ.შ., კვების ჩათვლით) ან/და დიაგნოსტიკასთან დაკავშირებული ხარჯები;
[bookmark: _GoBack]
3. მე-8 მუხლი ჩამოყალიბდეს შემდეგი რედაქციით:

„მუხლი 8. პროგრამის ბიუჯეტი 
პროგრამის ბიუჯეტი განისაზღვრება 239,000.0 ათასი ლარით, მათ შორის:
ა)  პროგრამული კოდი 27 03 03 11 01 - ახალი კორონავირუსით (SARS-CoV-2) გამოწვეული ინფექციის (COVID-19) მართვის ხელშეწყობისთვის სამინისტროს მიერ განსახორციელებელი ღონისძიებები - 127,650.0 ათასი ლარი - (განმახორციელებელი -საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო);
ბ) პროგრამული კოდი 27 03 03 11 02 - ახალი კორონავირუსით  (SARS-CoV-2) გამოწვეული ინფექციის (COVID-19) მართვისთვის გასატარებელი ღონისძიებები - 89,000.0 ათასი ლარი (განმახორციელებელი - სსიპ - სოციალური მომსახურების სააგენტო);
გ) პროგრამული კოდი 27 03 03 11 03 -ახალი კორონავირუსით  (SARS-CoV-2) გამოწვეული ინფექციის (COVID-19) მართვის ხელშეწყობისთვის ცენტრის მიერ განსახორციელებელი ღონისძიებები - 22,050.0 ათასი ლარი  (განმახორციელებელი-სსიპ - ლ. საყვარელიძის სახელობის დავადებათა კონტროლისა და საზოგადოებრივი ჯანმრთელობის ეროვნული ცენტრი);
დ) პროგრამული კოდი - 27 03 03 11 04 - მსოფლიო ბანკის მიერ დაფინანსებული „COVID-19-ზე რეაგირების საგანგებო ღონისძიებების მართვის (WB)“ – 300.0 ათასი ლარი (განმახორციელებელი-საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო).

მუხლი 2. 
დადგენილება ამოქმედდეს გამოქვეყნებისთანავე. გარდა ამ დადგენილების პირველი მუხლის პირველი პუნქტის „გ“ ქვეპუნქტისა. ამ დადგენილების პირველი მუხლის პირველი პუნქტის „გ“ ქვეპუნქტი ძალაშია 2020 წლის 10 ივლისიდან.

პრემიერ-მინისტრი                                       გიორგი გახარია              


განმარტებითი ბარათი
„2020 წლის ჯანმრთელობის დაცვის სახელმწიფო პროგრამების დამტკიცების შესახებ“ საქართველოს მთავრობის 2019 წლის 31 დეკემბრის №674 დადგენილებაში ცვლილების შეტანის თაობაზე
საქართველოს მთავრობის დადგენილების პროექტზე:
ინფორმაცია პროექტის შესახებ
დადგენილების პროექტის მომზადება განპირობებულია შემდეგი გარემოებით:

· „ახალი კორონავირუსული დაავადების COVID 19-ის მართვის“ სახელმწიფო პროგრამის ფარგლებში სამინისტროს ადმინისტრაცია უზრუნველყოფს ახალი კორონავირუსით (SARS-CoV-2) გამოწვეული ინფექციის (COVID-19) მართვისთვის საჭირო საშუალებების/მომსახურების შესყიდვას „ახალი კორონავირუსის შესაძლო შემოტანისა და გავრცელების აღკვეთის მიზნით გასატარებელი ღონისძიებების შესახებ“ საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის 2020 წლის 24 იანვრის №01-18/ო ბრძანებით შექმნილი საკოორდინაციო კომისიის გადაწყვეტილების შესაბამისად. დღეის მდგომარეობით ადმინისტრაცია, ასევე, ახორციელებს აღნიშნული ტესტების განაწილებას და გადაცემას შესაბამის სამედიცინო დაწესებულებებზე, მათი მომართვის და/ან პოლიტიკის დეპარტამენტის მითითების საფუძველზე.

ამასთან, დიაგნოსტიკის კომპონენტის განმახორციელებლად და ზოგადად, ტესტირების საკითხებთან დაკავშირებით პასუხისმგებელ ორგანოდ განსაზღვრულია სსიპ „ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრი“. ყოველივე ზემოაღნიშნულის გათვალისწინებით, მიზანშეწონილად იქნა მიჩნეული, ცენტრალიზებულად შესყიდული ტესტების განაწილება/გაცემა დაევალოს დაავადებათა კონტროლის ცენტრს.

გარდა ამისა, ახალი კორონავირუსის გავრცელების დღიდან საკოორდინაციო კომისიის გადაწყვეტილების შესაბამისად, სახელმწიფოს მიერ ცენტრალიზებულად შეისყიდება ინდივიდუალური დაცვის საშუალებების (იდს), რომლებიც, ასევე, ადმინისტრაციის მიერ გადაეცემა, როგორც შესაბამის სამედიცინო დაწესებულებებს, ასევე  საზოგადოებრივი ჯანდაცვის ცენტრებს, მათი მომართვისა და დამტკიცებული რეკომენდაციების გათვალისწინებით, ვინაიდან ეს ცენტრები ახორციელებენ (COVID-19)-ის დიაგნოსტიკისათვის საჭირო ცხვირ-ხახის ნაცხის აღებას სხვადასხვა ლოკაციებზე.  აღნიშნული ცენტრები დიაგნოსიტიკის ნაწილში ანგარიშგებას ახორციელებენ დაავადებათა კონტროლის ცენტრთან. შესაბამისად, ადმინისტრირების გამარტივების მიზნით, მიზანშეწონილად იქნა მიჩნეული, რომ მათზე იდს-ების განაწილება/გადაცემა ასევე, დაევალოს  დაავადებათა კონტროლის ცენტრს.
· ახალი კორონავირუსული დაავადების COVID 19-ის მართვისა და პრევენციის მიზნით, შპს „ყიფშიძის სახელობის ცენტრალური საუნივერსიტეტო კლინიკი“-ს მიერ მისივე ფილიალის, ზუგდიდის მუნიციპალიტეტის, სოფელ რუხში მდებარე მრავალპროფილიანი საუნივერსიტეტო კლინიკის ფუნქციონირების დასაწყებად, სამედიცინო დანიშნულების პროდუქციის, დანადაგარების და სხვადასხვა მომსახურების შესასყიდად გაწეულ იქნა ხარჯები. აღნიშნულთან დაკავშირებით, შპს „ყიფშიძის სახელობის ცენტრალური საუნივერსიტეტო კლინიკა“-მ წარმოადგინა შესაბამისი ხარჯების დამადასტურებელი  დოკუმენტაცია, რომელთა მიხედვით თანხამ შეადგინა 502 895 ლარი.
ზემოაღნიშნულის გათვალისწინებით, მიზანშეწონილად იქნა მიჩნეული, ახალი კორონავირუსით საეჭვო და/ან დადასტურებულ შემთხვევებზე რეაგირებისა და კონტროლის ღონისძიებებიდან გამომდინარე, ზუგდიდის მუნიციპალიტეტის, სოფელ რუხში მდებარე მრავალპროფილიანი საუნივერსიტეტო კლინიკის აღჭურვა/ფუნქციონირებისათვის განსახორციელებელი ღონისძიებების მიზნით, შპს „ყიფშიძის სახელობის ცენტრალური საუნივერსიტეტო კლინიკი“-ს მიერ წარმოდგენილი ხარჯების სუბსიდირებისათვის, გამოყოფილ იქნეს არაუმეტეს 502 900 ლარისა.
· „საქართველოს 2020 წლის სახელმწიფო ბიუჯეტის შესახებ“ საქართველოს კანონში განხორციელებული ცვლილებების შედეგად პროგრამის „ახალი კორონავირუსული დაავადების − COVID-19-ის მართვა“ (პროგრამული ბიუჯეტი 27 03 03 11) ბიუჯეტი განისაზღვრა 239 000 000 ლარით. შესაბამისად,  დაზუსტდა პროგრამის ბიუჯეტი.

· მსოფლიო ბანკის წესების/პირობების შესაბამისად, დაკორექტირდა  მსოფლიო ბანკის მიერ დაფინანსებული „COVID-19-ზე რეაგირების საგანგებო ღონისძიებების მართვის (WB)“ განმახორციელებელი ჯგუფის (PIU) ფუნქციონირების უზრუნველსაყოფად დასაქმებული თანამშრომლების ფორმულირება, კერძოდ: ნაცვლად „PIU  შტატგარეშე თანამშრომლების შრომის ანაზღაურებისა“, ჩაიწერა „სამინისტროს მიერ მომსახურების ხელშეკრულებით დასაქმებული PIU წევრების შრომის ანაზღაურება“;

· ტექნიკურად დაზუსტდა, რომ (COVID-19) შესაძლო ან/და დადასტურებული შემთხვევების სამართავად მობილიზებული კლინიკების დაფინანსება, ნაცვლად საწოლების სრული რაოდენობისა, განხორციელდება მობილიზებული საწოლფონდის შესაბამისად.

ინფორმაცია ევროკავშირის სამართლებრივი აქტის შესახებ
პროექტი არ გამომდინარეობს ,,ერთის მხრივ, საქართველოსა და, მეორეს მხრივ, ევროკავშირს და ევროპის ატომური ენერგიის გაერთიანებას და მათ წევრ სახელმწიფოებს შორის ასოცირების შესახებ შეთანხმებიდან“ ან ევროკავშირთან დადებული საქართველოს სხვა ორმხრივი და მრავალმხრივი ხელშეკრულებებიდან.

პროექტის მიღებით გამოწვეული საფინანსო-ეკონომიკური შედეგების გაანგარიშება
პროექტის განხორციელდება „საქართველოს 2020 წლის სახელმწიფო ბიუჯეტის შესახებ“ საქართველოს კანონით განსაზღვრული ასიგნებების ფარგლებში. 

პროექტის მოსალოდნელი შედეგები
მოსახლეობის დაცვა ახალი კორონავირუსული დაავადების გავრცელებისაგან, საეჭვო და/ან დადასტურებულ შემთხვევებზე ეფექტური რეაგირების გზით.

პროექტის განხორციელების ვადები
ცვლილება ამოქმედდება გამოქვეყნებისთანავე. გარდა ამ დადგენილების პირველი მუხლის პირველი პუნქტის „გ“ ქვეპუნქტისა, რომელიც  ძალაშია 2020 წლის 10 ივლისიდან.

პროექტის ავტორ(ებ)ი და წარმდგენი
პროექტის ავტორი და წარმდგენია საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო.


